
EBUS (ਐਂਡੋਬ੍ਰੋਨਕਿਅਲ ਅਲਟਰਾਸਾਊਂਡ) ਦੇ ਨਾਲ ਬ੍ਰੌਂਕੋਸਕੋਪੀ
ਇੱਕ ਜਾਣਕਾਰੀ ਗਾਈਡ
EBUS (ਐਂਡੋਬ੍ਰੋਨਕਿਅਲ ਅਲਟਰਾਸਾਊਂਡ) ਦੇ ਨਾਲ ਬ੍ਰੌਂਕੋਸਕੋਪੀ
EBUS (ਐਂਡੋਬ੍ਰੋਂਕਿਅਲ ਅਲਟਰਾਸਾਊਂਡ) ਨਾਲ ਬ੍ਰੌਂਕੋਸਕੋਪੀ ਕੀ ਹੈ?
EBUS ਦੇ ਨਾਲ ਬ੍ਰੌਂਕੋਸਕੋਪੀ ਇੱਕ ਅਜਿਹਾ ਟੈਸਟ ਹੈ ਜੋ ਡਾਕਟਰ ਨੂੰ ਇੱਕ ਵਿਸ਼ੇਸ਼ ਕੈਮਰੇ ਨਾਲ ਸਾਹ ਮਾਰਗਾਂ ਦੀ ਜਾਂਚ ਕਰਨ ਦੇ ਯੋਗ ਬਣਾਉਂਦਾ ਹੈ। EBUS ਟੈਸਟ ਵਿੱਚ, ਇੱਕ ਵਾਧੂ ਵਿਸ਼ੇਸ਼ ਟੈਲੀਸਕੋਪ ਦੀ ਵਰਤੋਂ ਕੀਤੀ ਜਾਂਦੀ ਹੈ, ਜਿਸਦੀ ਨੋਕ 'ਤੇ ਇੱਕ ਛੋਟਾ ਅਲਟਰਾਸਾਊਂਡ ਪ੍ਰੋਬ ਲੱਗਿਆ ਹੁੰਦਾ ਹੈ, ਤਾਂ ਜੋ ਡਾਕਟਰ ਨੂੰ ਛਾਤੀ ਵਿੱਚ ਲਿੰਫ ਗ੍ਰੰਥੀਆਂ ਨੂੰ ਦੇਖਣ ਅਤੇ ਸੂਈ ਦੀ ਵਰਤੋਂ ਕਰਕੇ ਉਹਨਾਂ ਤੋਂ ਛੋਟੇ ਨਮੂਨੇ ਪ੍ਰਾਪਤ ਕਨ ਦੇ ਯੋਗ ਬਣਾਇਆ ਜਾ ਸਕੇ।
EBUS ਟੈਸਟ ਨੀਂ ਵਿੱਚ ਲਿਆਉਣ ਵਾਲੀ ਦਵਾਈ ਨਾਲ ਕੀਤਾ ਜਾਂਦਾ ਹੈ। ਇਸਦਾ ਮਤਲਬ ਇਹ ਹੈ ਕਿ ਤੁਹਾਨੂੰ ਕਿਸੇ ਅਜਿਹੇ ਵਿਅਕਤੀ ਦਾ ਪ੍ਰਬੰਧ ਕਰਨ ਦੀ ਲੋੜ ਹੋਵੇਗੀ ਜੋ ਤੁਹਾਨੂੰ ਡੇਅ ਕੇਸ ਯੂਨਿਟ ਤੋਂ ਲੇਵੇ ਅਤੇ ਰਾਤ ਭਰ ਤੁਹਾਡੇ ਨਾਲ ਰਹੇ। ਜੇਕਰ ਇਹ ਪ੍ਰਬੰਧ ਕਰਨ ਨਾਲ ਕੋਈ ਸਮੱਸਿਆ ਹੈ, ਤਾਂ ਕਿਰਪਾ ਕਰਕੇ ਸਾਹ ਦੇ ਸੈਕਰੇਟਰੀਜ਼ ਨਾਲ ਸੰਪਰਕ ਕਰੋ। ਤੁਹਾਨੂੰ ਇਸ ਤੋਂ ਬਾਅਦ 24 ਘੰਟਿਆਂ ਲਈ ਗੱਡੀ ਨਹੀਂ ਚਲਾਉਣੀ ਚਾਹੀਦੀ, ਸ਼ਰਾਬ ਨਹੀਂ ਪੀਣੀ ਚਾਹੀਦੀ, ਕਿਸੇ ਕਾਨੂੰਨੀ ਦਸਤਾਵੇਜ਼ਾਂ 'ਤੇ ਦਸਤਖਤ ਨਹੀਂ ਕਰਨੇ ਚਾਹੀਦੇ ਜਾਂ ਕੋਈ ਵੀ ਮਸ਼ੀਨਰੀ ਨਹੀਂ ਚਲਾਉਣੀ ਚਾਹੀਦੀ।
ਕੀ ਮੈਂ ਟੈਸਟ ਵਾਲੇ ਦਿਨ ਆਪਣੀਆਂ ਗੋਲੀਆਂ ਲਵਾਂ?
ਜੇਕਰ ਤੁਸੀਂ ਖੂਨ ਨੂੰ ਪਤਲਾ ਕਰਨ ਵਾਲੀਆਂ ਕੋਈ ਵੀ ਗੋਲੀਆਂ ਜਾਂ ਇੰਜੈਕਸ਼ਨ ਲੈ ਰਹੇ ਹੋ (ਵਾਰਫਰੀਨ, ਸਿੰਥਰੋਨ, ਕਲੋਪੀਡੋਗਰੇਲ, ਟੀਕਾਗਰੇਲੋਰ, ਪ੍ਰਸੁਗਰੇਲ, ਰਿਵਰੋਕਸਾਬਨ, ਅਪੀਕਸਾਬੈਨ, ਡਾਬੀਗਾਟ੍ਰਾਨ, ਐਡੋਕਸਾਬਨ ਜਾਂ ਡਾਲਟੇਪੇਰਿਨ) ਤਾਂ ਤੁਹਾਨੂੰ ਇਹਨਾਂ ਨੂੰ ਪ੍ਰਕਿਰਿਆ ਤੋਂ ਪਹਿਲਾਂ ਲੈਣਾ ਬੰਦ ਕਰਨ ਦੀ ਲੋੜ ਹੋਵੇਗੀ ਅਤੇ ਤੁਹਾਨੂੰ ਵਿਕਲਪਕ ਦਵਾਈ ਦਿੱਤੇ ਜਾਣ ਦੀ ਲੋੜ ਹੋ ਸਕਦੀ ਹੈ। ਕਲੀਨਿਕ ਵਿੱਚ ਡਾਕਟਰ ਨੂੰ ਤੁਹਾਡੇ ਨਾਲ ਤੁਹਾਡੀਆਂ ਦਵਾਈਆਂ ਦੀ ਜਾਂਚ ਕਰਨੀ ਚਾਹੀਦੀ ਹੈ।
ਜੇਕਰ ਤੁਸੀਂ ਇਹਨਾਂ ਵਿੱਚੋਂ ਕੋਈ ਵੀ ਦਵਾਈ ਲੈ ਰਹੇ ਹੋ ਅਤੇ ਤੁਹਾਨੂੰ ਇਹ ਸਲਾਹ ਨਹੀਂ ਦਿੱਤੀ ਗਈ ਹੈ ਕਿ ਇਹਨਾਂ ਨੂੰ ਕਦੋਂ ਬੰਦ ਕਰਨਾ ਹੈ ਜਾਂ ਤੁਹਾਨੂੰ ਇਸ ਬਾਰੇ ਪੱਕੇ ਤੌਰ ਤੇ ਪਤਾ ਨਹੀਂ ਹੈ, ਤਾਂ ਕਿਰਪਾ ਕਰਕੇ ਤੁਸੀਂ ਫੇਫੜਿਆਂ ਦੀਆਂ ਨਰਸਾਂ ਜਾਂ ਸਾਹ ਦੇ ਸੈਕਰੇਟਰੀਜ਼ ਨਾਲ ਸੰਪਰਕ ਕਰ ਸਕਦੇ ਹੋ ਤਾਂ ਜੋ ਇਹ ਸਲਾਹ ਦਿੱਤੀ ਜਾ ਸਕੇ ਕਿ ਪ੍ਰਕਿਰਿਆ ਕੀਤੇ ਜਾਣ ਤੋਂ ਪਹਿਲਾਂ ਇਹਨਾਂ ਨੂੰ ਕਦੋਂ ਬੰਦ ਕਰਨਾ ਹੈ।
ਤੁਹਾਨੂੰ ਹੋਰ ਸਾਰੀਆਂ ਗੋਲੀਆਂ ਆਮ ਵਾਂਗ ਲੈਣੀਆਂ ਚਾਹੀਦੀਆਂ ਹਨ।
ਐਲਰਜੀ
ਇਹ ਮਹੱਤਵਪੂਰਨ ਹੈ ਕਿ ਤੁਸੀਂ ਸਾਨੂੰ ਇਸ ਬਾਰੇ ਦੱਸੋ ਕਿ ਕੀ ਤੁਹਾਨੂੰ ਲੈਟੇਕਸ (ਰਬੜ ਦੇ ਮਿਸ਼ਰਣ) ਤੋਂ ਐਲਰਜੀ ਹੈ ਜਾਂ ਨਹੀਂ। ਅਸੀਂ EBUS ਟੈਲੀਸਕੋਪ ਦੀ ਨੋਕ 'ਤੇ ਇੱਕ ਛੋਟੇ ਰਬੜ ਦੇ ਗੁਬਾਰੇ ਦੀ ਵਰਤੋਂ ਕਰਦੇ ਹਾਂ ਅਤੇ ਜੇਕਰ ਤੁਹਾਨੂੰ ਇਸ ਤੋਂ ਐਲਰਜੀ ਹੈ, ਤਾਂ ਅਸੀਂ ਗੁਬਾਰੇ ਦੀ ਵਰਤੋਂ ਕਰਨ ਦੇ ਯੋਗ ਨਹੀਂ ਹੋਵਾਂਗੇ।
ਅਸੀਂ ਲਿਗਨੋਕੇਨ, ਮਿਡਾਜ਼ੋਲਮ ਅਤੇ ਫੈਂਟਾਨਿਲ ਦੀ ਵੀ ਵਰਤੋਂ ਕਰਦੇ ਹਾਂ।
ਟੈਸਟ ਦੇ ਦਿਨ ਕੀ ਹੁੰਦਾ ਹੈ?
ਤੁਹਾਨੂੰ ਦਾਖਲੇ ਦੇ ਵਾਰਡ ਵਿੱਚ ਇੱਕ ਨਰਸ ਦੁਆਰਾ ਦੇਖਿਆ ਜਾਵੇਗਾ ਜੋ ਤੁਹਾਡੀ ਸਿਹਤ ਬਾਰੇ ਕੁਝ ਬੁਨਿਆਦੀ ਸਵਾਲ ਪੁੱਛੇਗੀ। ਤੁਹਾਨੂੰ ਇੱਕ ਡਾਕਟਰ ਦੁਆਰਾ ਦੇਖਿਆ ਜਾਵੇਗਾ ਜੋ ਪ੍ਰਕਿਰਿਆ ਦੀ ਵਿਆਖਿਆ ਕਰੇਗਾ ਅਤੇ ਤੁਹਾਨੂੰ ਸਹਿਮਤੀ ਫਾਰਮ 'ਤੇ ਦਸਤਖਤ ਕਰਨ ਲਈ ਕਹੇਗਾ।
ਤੁਹਾਡੀ ਬਾਂਹ ਵਿੱਚ ਇੱਕ ਛੋਟੀ ਸੂਈ ਲਗਾਈ ਜਾਵੇਗੀ ਜਿਸ ਰਾਹੀਂ ਅਸੀਂ ਨੀਂਦ ਦੀ ਦਵਾਈ (ਸੈਡੇਟਿਵ) ਦੇਣ ਦਾ ਪ੍ਰਬੰਧ ਕਰਾਂਗੇ। ਤੁਹਾਡੇ ਖੂਨ ਵਿੱਚ ਆਕਸੀਜਨ ਦੇ ਪੱਧਰ ਨੂੰ ਮਾਪਣ ਲਈ ਤੁਹਾਡੀ ਉਂਗਲੀ 'ਤੇ ਇੱਕ ਪ੍ਰੋਬ ਰੱਖਿਆ ਜਾਵੇਗਾ। ਤੁਹਾਨੂੰ ਤੁਹਾਡੇ ਨੱਕ ਦੇ ਪ੍ਰਵੇਸ਼ ਦੁਆਰ 'ਤੇ ਰੱਖੀ ਗਈ ਇੱਕ ਬਰੀਕ ਟਿਊਬ ਰਾਹੀਂ ਵਾਧੂ ਆਕਸੀਜਨ ਦਿੱਤੀ ਜਾਵੇਗੀ ਅਤੇ ਤੁਹਾਡੇ ਮੂੰਹ 'ਤੇ ਸਥਾਨਕ ਬੇਹੋਸ਼ ਕਰਨ ਵਾਲੀ ਦਵਾਈ ਦਾ ਛਿੜਕਾਅ ਕੀਤਾ ਜਾਵੇਗਾ।
ਮਿਆਰੀ ਬ੍ਰੌਂਕੋਸਕੋਪ ਤੁਹਾਡੇ ਮੂੰਹ ਰਾਹੀਂ ਤੁਹਾਡੇ ਫੇਫੜਿਆਂ ਵਿੱਚ ਭੇਜਿਆ ਜਾਵੇਗਾ। ਸਥਾਨਕ ਬੇਹੋਸ਼ ਕਰਨ ਵਾਲੀ ਦਵਾਈ ਨੂੰ ਤੁਹਾਡੇ ਵੌਇਸ ਬਾਕਸ ਅਤੇ ਸਾਹ ਦੇ ਮਾਰਗਾਂ 'ਤੇ ਛਿੜਕਿਆ ਜਾਵੇਗਾ ਤਾਂ ਜੋ ਉਹਨਾਂ ਨੂੰ ਸੁੰਨ ਕੀਤਾ ਜਾ ਸਕੇ ਜਿਸ ਨਾਲ ਤੁਹਾਨੂੰ ਖੰਘ ਆ ਸਕਦੀ ਹੈ। ਇਹ ਪ੍ਰਕਿਰਿਆ ਦਰਦ ਵਾਲੀ ਨਹੀਂ ਹੈ ਅਤੇ ਤੁਹਾਡੇ ਸਾਹ ਨੂੰ ਪ੍ਰਤੀਬੰਧਿਤ ਨਹੀਂ ਕਰਦੀ ਹੈ। ਮਿਆਰੀ ਬ੍ਰੌਂਕੋਸਕੋਪ ਦੀ ਵਰਤੋਂ ਕਰਕੇ ਨਮੂਨੇ ਲਏ ਜਾ ਸਕਦੇ ਹਨ। ਫਿਰ ਤੁਸੀਂ ਲੇਟ ਜਾਓਗੇ ਅਤੇ EBUS ਕੈਮਰਾ ਤੁਹਾਡੇ ਮੂੰਹ ਵਿੱਚੋਂ ਲੰਘਾਇਆ ਜਾਵੇਗਾ ਅਤੇ ਸੂਈ ਨਾਲ ਤੁਹਾਡੀਆਂ ਲਿੰਫ ਗ੍ਰੰਥੀਆਂ ਤੋਂ ਨਮੂਨੇ ਲਏ ਜਾਣਗੇ।
ਇਸ ਵਪ੍ਰਕਿਰਿਆ ਵਿੱਚ ਲਗਭਗ 30-45 ਮਿੰਟ ਲੱਗਣਗੇ।
ਪ੍ਰਕਿਰਿਆ ਦੇ ਬਾਅਦ ਤੁਹਾਨੂੰ ਰਿਕਵਰੀ ਖੇਤਰ ਵਿੱਚ ਲੈ ਜਾਕੇ ਉੱਥੇ ਉਦੋਂ ਤੱਕ ਰੱਖਿਆ ਜਾਵੇਗਾ ਜਦੋਂ ਤੱਕ ਬੇਹੋਸ਼ੀ ਦੀ ਦਵਾਈ ਅਤੇ ਸਥਾਨਕ ਬੇਹੋਸ਼ ਕਰਨ ਵਾਲੀ ਦਵਾਈ ਖਤਮ ਨਹੀਂ ਹੋ ਜਾਂਦੀ ਹੈ। ਰਿਕਵਰੀ ਦਾ ਸਮਾਂ ਲਗਭਗ 1 ਘੰਟੇ ਦਾ ਹੋਵੇਗਾ।
ਕੀ ਇਸ ਵਿੱਚ ਕੋਈ ਖਤਰੇ ਹਨ?
EBUS ਨਾਲ ਬ੍ਰੌਂਕੋਸਕੋਪੀ ਬਹੁਤ ਜ਼ਿਆਦਾ ਸੁਰੱਖਿਅਤ ਹੁੰਦੀ ਹੈ। ਟੈਸਟ ਦੇ ਦੌਰਾਨ ਤਜਰਬੇਕਾਰ ਸਟਾਫ ਦੁਆਰਾ ਤੁਹਾਡੀ ਬਾਰੀਕੀ ਨਾਲ ਨਿਗਰਾਨੀ ਕੀਤੀ ਜਾਵੇਗੀ। ਮਾਮੂਲੀ ਮਾੜੇ ਪ੍ਰਭਾਵਾਂ ਵਿੱਚ ਕੁਝ ਦਿਨਾਂ ਲਈ ਗਲੇ ਵਿੱਚ ਹਲਕੀ ਖਰਾਸ਼ ਅਤੇ ਹਲਕਾ ਬੁਖਾਰ ਹੋਣਾ ਸ਼ਾਮਲ ਹੋ ਸਕਦਾ ਹੈ ਜੋ ਪੈਰਾਸੀਟਾਮੋਲ ਨਾਲ ਠੀਕ ਹੋ ਜਾਂਦਾ ਹੈ। ਜੇਕਰ ਤੁਸੀਂ ਟੈਸਟ ਤੋਂ ਬਾਅਦ ਕੁਝ ਦਿਨਾਂ ਵਿੱਚ ਹਰੇ ਬਲਗਮ ਨੂੰ ਖੰਘ ਰਾਹੀਂ ਕੱਢਣਾ ਸ਼ੁਰੂ ਕਰਦੇ ਹੋ ਜਾਂ ਖਾਸ ਤੌਰ 'ਤੇ "ਛਾਤੀ ਵਿੱਚ ਭਾਰੀਭਨ" ਮਹਿਸੂਸ ਕਰਦੇ ਹੋ, ਤਾਂ ਇਹ ਛਾਤੀ ਦੀ ਲਾਗ ਹੋਣ ਦਾ ਸੰਕੇਤ ਹੋ ਸਕਦਾ ਹੈ। ਤੁਹਾਡਾ GP ਤੁਹਾਨੂੰ ਐਂਟੀਬਾਇਓਟਿਕਸ ਲੈਣ ਦੀ ਲੋੜ ਬਾਰੇ ਸਲਾਹ ਦੇ ਸਕਦਾ ਹੈ।
ਟੈਸਟ ਹੋਣ ਤੋਂ ਬਾਅਦ ਖੂਨ ਦੀ ਇੱਕ ਛੋਟੀ ਜਿਹੀ ਮਾਤਰਾ ਖੰਘ ਨਾਲ ਆਉਣ ਦੀ ਉਮੀਦ ਕੀਤੀ ਜਾਂਦੀ ਹੈ ਅਤੇ ਇਸ ਨੂੰ ਇੱਕ ਜਾਂ ਦੋ ਦਿਨਾਂ ਵਿੱਚ ਠੀਕ ਹੋ ਜਾਣਾ ਚਾਹੀਦਾ ਹੈ। ਵਧੇਰੇ ਗੰਭੀਰ ਮਾੜੇ ਪ੍ਰਭਾਵ ਬਹੁਤ ਵਿਰਲੇ ਹਾ ਹੁੰਦੇ ਹਨ ਪਰ ਇਨ੍ਹਾਂ ਵਿੱਚ ਸ਼ਾਮਲ ਹੋ ਸਕਦੇ ਹਨ:
ਖੂਨ ਵੱਗਣਾ – ਬਾਇਓਪਸੀ ਦੀਆਂ ਸਾਰੀਆਂ ਪ੍ਰਕਿਰਿਆਵਾਂ ਨਾਲ ਖੂਨ ਵੱਗਣ ਦਾ ਥੋੜਾ ਜਿਹਾ ਖਤਰਾ ਹੁੰਦਾ ਹੈ। ਹਾਲਾਂਕਿ, ਇਹ ਬਹੁਤ ਘੱਟ ਹੀ ਹੁੰਦਾ ਹੈ ਕਿਉਂਕਿ ਅਲਟਰਾਸਾਊਂਡ ਇਹ ਦਰਸਾਉਂਦਾ ਹੈ ਕਿ ਖੂਨ ਦੀਆਂ ਮੁੱਖ ਨਾੜੀਆਂ ਕਿੱਥੇ ਹਨ ਤਾਂ ਜੋ ਉਨ੍ਹਾਂ ਵਿੱਚ ਸੂਈ ਨਾਲ ਛੇਕ ਹੋਣ  ਤੋਂ ਬਚਿਆ ਜਾ ਸਕੇ।
ਫੇਫੜਿਆਂ ਵਿੱਚ ਛੇਕ ਹੋਣਾ (ਨਿਊਮੋਥੋਰੈਕਸ) – ਬਹੁਤ ਵਿਰਲੇ  ਹੀ ਸੂਈ ਫੇਫੜਿਆਂ ਵਿੱਚ ਛੇਕ ਕਰ ਸਕਦੀ ਹੈ ਅਤੇ ਫੇਫੜਿਆਂ ਦੇ ਕੰਮ ਨਾ ਕਰਨ ਦਾ ਕਾਰਨ ਬਣ ਸਕਦੀ ਹੈ। ਇਸ ਨੂੰ ਨਿਊਮੋਥੋਰੈਕਸ ਕਿਹਾ ਜਾਂਦਾ ਹੈ ਅਤੇ ਇਸ ਦੀ ਇੱਕ ਵਾਰ ਪਛਾਣ ਹੋਣ 'ਤੇ ਇਸਦਾ, ਜਾਂ ਤਾਂ ਹਸਪਤਾਲ ਵਿੱਚ ਪੂਰੀ ਰਾਤ ਤੁਹਾਡੀ ਨਿਗਰਾਨੀ ਕਰਕੇ ਜਾਂ, ਕਦੇ-ਕਦਾਈਂ, ਸਾਹ ਨੂੰ ਬਾਹਰ ਨਿਕਲਣ ਅਤੇ ਫੇਫੜਿਆਂ ਨੂੰ ਦੁਬਾਰਾ ਤੋਂ ਫੈਲਣ ਦੇਣ ਲਈ ਫੇਫੜਿਆਂ ਵਿੱਚ ਇੱਕ ਛੋਟੀ ਟਿਊਬ ਪਾ ਕੇ ਆਸਾਨੀ ਨਾਲ ਇਲਾਜ ਕੀਤਾ ਜਾ ਸਕਦਾ ਹੈ।
ਸਾਹ ਘੱਟ ਆਉਣਾ – ਜਿਹੜੀਆਂ ਦਵਾਈਆਂ ਅਸੀਂ ਤੁਹਾਨੂੰ ਸ਼ਾਂਤ ਕਰਨ ਲਈ ਦਿੰਦੇ ਹਾਂ ਉਹ ਤੁਹਾਡੇ ਸਾਹ ਨੂੰ ਹੌਲੀ ਕਰ ਸਕਦੀਆਂ ਹਨ। ਇਸ ਕਾਰਨ ਕਰਕੇ, ਪੂਰੇ ਟੈਸਟ ਦੌਰਾਨ ਤੁਹਾਡੇ ਆਕਸੀਜਨ ਦੇ ਪੱਧਰਾਂ ਦੀ ਨਿਗਰਾਨੀ ਕੀਤੀ ਜਾਂਦੀ ਹੈ। ਜੇਕਰ ਟੈਸਟ ਕਰਨ ਵਾਲੇ ਡਾਕਟਰ ਨੂੰ ਲੱਗਦਾ ਹੈ ਕਿ ਤੁਹਾਡਾ ਸਾਹ ਬਹੁਤ ਹੌਲੀ ਆ ਰਿਹਾ ਹੈ, ਤਾਂ ਉਹ ਤੁਹਾਨੂੰ ਬੇਹੋਸ਼ ਕਰਨ ਲਈ ਦਵਾਈਆਂ ਦੇ ਸਕਦੇ ਹਨ।
ਇਸ ਵਿੱਚ 3000 ਵਿੱਚ 1 ਤੋਂ ਵੀ ਘੱਟ ਮੌਤ ਹੋਣ ਦਾ ਇੱਕ ਛੋਟਾ ਜਿਹਾ ਖ਼ਤਰਾ ਹੁੰਦਾ ਹੈ।
ਇਸਦੇ ਕੀ ਫਾਇਦੇ ਹਨ?
ਇਸ ਟੈਸਟ ਦਾ ਉਦੇਸ਼ ਫੇਫੜਿਆਂ ਦੇ ਅੰਦਰ ਲਿੰਫ ਗ੍ਰੰਥੀਆਂ ਤੋਂ ਸੁਰੱਖਿਅਤ ਅਤੇ ਪ੍ਰਭਾਵੀ ਤਰੀਕੇ ਨਾਲ ਨਮੂਨੇ ਪ੍ਰਾਪਤ ਕਰਨਾ ਹੈ। ਇੱਕ EBUS ਕਰਨ ਨਾਲ, ਅਸੀਂ ਇੱਕ ਹੋਰ ਗੁੰਝਲਦਾਰ ਸਰਜੀਕਲ ਪ੍ਰਕਿਰਿਆ ਕੀਤੇ ਜਾਣ ਦੀ ਲੋੜ ਤੋਂ ਬਚਣ ਦੇ ਯੋਗ ਹੋ ਸਕਦੇ ਹਾਂ ਜਿਸਨੂੰ ਮੀਡਿਆਸਟਿਨੋਸਕੋਪੀ ਕਿਹਾ ਜਾਂਦਾ ਹੈ ਜੋ ਛਾਤੀ ਵਿੱਚ ਲਿੰਫ ਨੋਡਾਂ ਦਾ ਨਮੂਨਾ ਲੈਣ ਲਈ ਜਨਰਲ ਐਨੇਸਥੀਟਿਕ ਦੇ ਅਧੀਨ ਕੀਤਾ ਜਾਂਦਾ ਹੈ।
ਮੈਨੂੰ ਨਤੀਜੇ ਕਦੋਂ ਪ੍ਰਾਪਤ ਹੋਣਗੇ?
ਜ਼ਿਆਦਾਤਰ ਮਰੀਜ਼ਾਂ ਦੀ ਟੈਸਟ ਤੋਂ ਇੱਕ ਹਫ਼ਤੇ ਬਾਅਦ ਕਲੀਨਿਕ ਵਿੱਚ ਆਉਣ ਲਈ ਮੁਲਾਕਾਤ ਨਿਰਧਾਰਿਤ ਕੀਤੀ ਜਾਵੇਗੀ। ਜੇਕਰ ਟੈਸਟ ਦਾ ਪ੍ਰਬੰਧ ਕਿਸੇ ਹੋਰ ਟੀਮ ਜਾਂ ਕਿਸੇ ਹੋਰ ਹਸਪਤਾਲ ਦੁਆਰਾ ਕੀਤਾ ਜਾਂਦਾ ਹੈ, ਤਾਂ ਉਹਨਾਂ ਦੁਆਰਾ ਤੁਹਾਡੇ ਫਾਲੋ-ਅੱਪ ਦਾ ਪ੍ਰਬੰਧ ਕੀਤਾ ਜਾਵੇਗਾ।
ਜੇਕਰ ਮੈਨੂੰ ਕੋਈ ਸਮੱਸਿਆ ਹੁੰਦੀ ਹੈ ਤਾਂ ਮੈਂ ਕਿਸ ਨਾਲ ਸੰਪਰਕ ਕਰਾਂ?
ਐਮਰਜੈਂਸੀ ਦੀ ਸਥਿਤੀ ਵਿੱਚ ਕਿਰਪਾ ਕਰਕੇ 999 ਡਾਇਲ ਕਰੋ ਜਾਂ ਐਮਰਜੈਂਸੀ ਵਿਭਾਗ ਨਾਲ ਸੰਪਰਕ ਕਰੋ।
ਪ੍ਰਕਿਰਿਆ ਤੋਂ ਪਹਿਲਾਂ ਜਾਂ ਇਸ ਤੋਂ ਪਹਿਲਾਂ ਹੋਰ ਸਵਾਲਾਂ ਦੀ ਸਥਿਤੀ ਵਿੱਚ, ਕਿਰਪਾ ਕਰਕੇ ਫੇਫੜਿਆਂ ਦੀਆਂ ਮਾਹਿਰ ਨਰਸਾਂ, ਸਾਹ ਲੈਣ ਵਾਲੇ ਸੈਕਰੇਟਰੀਆਂ ਜਾਂ ਲੰਗ ਪਾਥਵੇਅ ਨੈਵੀਗੇਟਰਾਂ ਨਾਲ ਸੰਪਰਕ ਕਰੋ। ਜੇਕਰ ਤੁਹਾਨੂੰ ਇਸ ਪ੍ਰਕਿਰਿਆ ਨੂੰ ਪੂਰਾ ਕਰਨ ਤੋਂ ਪਹਿਲਾਂ ਇਸ ਬਾਰੇ ਕੋਈ ਖਾਸ ਚਿੰਤਾ ਹੈ, ਤਾਂ ਕਿਰਪਾ ਕਰਕੇ ਸਾਨੂੰ ਦੱਸੋ ਅਤੇ ਅਸੀਂ ਤੁਹਾਨੂੰ ਭਰੋਸਾ ਦੇਣ ਦੀ ਪੂਰੀ ਕੋਸ਼ਿਸ਼ ਕਰਾਂਗੇ।
ਸੰਪਰਕ ਨੰਬਰ:
ਸਾਹ ਦੇ ਸੈਕਰੇਟਰੀਜ਼:
ਲੀਜ਼ਾ ਓਲੀਵਰ (ਓਲਡਹੈਮ) 0161 627 8523
ਵਿਕਟੋਰੀਆ ਮੇਲੋਰ (ਓਲਡਹੈਮ) 0161 627 8524
ਸੁਜ਼ੈਨ ਟੋਏਨ (ਬਰੀ) 0161 778 2479
ਲੁਈਸਾ ਬਾਰਕਰ (ਬਰੀ) 0161 778 2636
ਫੇਫੜਿਆਂ ਦੀਆਂ ਮਾਹਿਰ ਨਰਸਾਂ:
ਓਲਡਹੈਮ
ਅਮਾਂਡਾ ਡਾਂਡ 0161 627 8527 (ਬੁੱਧ-ਵੀਰਵਾਰ)
ਕ੍ਰਿਸੀ ਚਾਰਲਸਵਰਥ 0161 627 8527
ਐਂਜੇਲਾ ਫਿੰਡਲੋ 0161 656 1943
ਨੈਟਲੀ ਹਾਵਰਥ 0161 778 5481
ਜ਼ੋ ਨਿਕੋਲ 0161 656 1943
ਬਰੀ
ਲੈਸਲੇ ਵੈਲੇਨਟਾਈਨ 0161 918 8583
ਯਾਸਮੀਨ ਹਮਦਾਨ 0161 778 3789
ਪੌਲਾ ਹਾਲ 0161 778 2693
ਲੰਗ ਪਾਥਵੇਅ ਨੇਵੀਗੇਟਰ:
ਡੋਮਿਨਿਕ ਸਟ੍ਰੈਚ 07813 994614
ਲੂਸੀ ਡਿਕਸਨ 07814 829574
ਕਿਰਪਾ ਕਰਕੇ ਧਿਆਨ ਦਿਓ: ਇੱਕ ਜਵਾਬੀ ਫ਼ੋਨ ਸੇਵਾ ਉਪਲਬਧ ਹੈ - ਕਿਰਪਾ ਕਰਕੇ ਸੁਨੇਹਾ ਛੱਡਣ ਵੇਲੇ ਆਪਣਾ ਪੂਰਾ ਨਾਮ ਅਤੇ ਸੰਪਰਕ ਨੰਬਰ ਛੱਡੋ ਅਤੇ ਕੋਈ ਜਿੰਨੀ ਜਲਦੀ ਹੋ ਸਕੇ ਤੁਹਾਨੂੰ ਕਾਲ ਦਾ ਜਵਾਬ ਦੇਵੇਗਾ।
EBUS ਨਾਲ ਤੁਹਾਡੀ ਬ੍ਰੌਂਕੋਸਕੋਪੀ ਦਾ ਇੰਤਜ਼ਾਮ ਕੀਤਾ ਗਿਆ ਹੈ:
ਤਾਰੀਖ ਅਤੇ ਸਮਾਂ ………………………………………………………
ਟਿਕਾਣਾ ………………………………………………………………
…………………………………………………………….
ਟੈਸਟ ਦੇ ਦਿਨ:
ਟੈਸਟ ਤੋਂ 4 ਘੰਟੇ ਪਹਿਲਾਂ ਤੱਕ ਤੁਸੀਂ ਕੁਛ ਖਾ ਜਾਂ ਪੀ ਸਕਦੇ ਹੋ।
ਕਿਰਪਾ ਕਰਕੇ ਇਸ ਤੋਂ ਬਾਅਦ ਕੁਝ ਵੀ ਖਾਓ ਜਾਂ ਪੀਓ ਨਾ:
………………………………………………………………….
ਤੁਸੀਂ ਉਹਨਾਂ ਦਵਾਈਆਂ ਤੋਂ ਇਲਾਵਾ ਜੋ ਪ੍ਰਕਿਰਿਆ ਲਈ ਬੰਦ ਕੀਤੀਆਂ ਗਈਆਂ ਹੋ ਸਕਦੀਆਂ ਹਨ ਜਿਵੇਂ ਕਿ ਖੂਨ ਪਤਲਾ ਕਰਨ ਵਾਲੀ ਦਵਾਈ, ਪਾਣੀ ਦੇ ਇੱਕ ਘੁੱਟ ਨਾਲ ਦਵਾਈਆਂ ਲੈ ਸਕਦੇ ਹੋ।
ਕਿਰਪਾ ਕਰਕੇ ਨੋਟ ਕਰੋ ਕਿ ਤੁਹਾਡੀ ਪ੍ਰਕਿਰਿਆ ਕੀਤੇ ਜਾਣ ਦਾ ਸਮਾਂ ਸਟੀਕ ਨਹੀਂ ਹੈ ਅਤੇ ਕਈ ਵੱਖ-ਵੱਖ ਕਾਰਕਾਂ ਜਿਵੇਂ ਕਿ ਕੇਸਾਂ ਦੀ ਗਿਣਤੀ ਅਤੇ ਕਿਸਮ ਦੇ ਕਾਰਨ ਇਸ ਵਿੱਚ ਦੇਰੀ ਹੋ ਸਕਦੀ ਹੈ।
	ਬੇਨਤੀ ਕਰਨ 'ਤੇ ਇਸ ਪਰਚੇ ਦੀਆਂ ਕਾਪੀਆਂ ਹੋਰ ਫਾਰਮੈਟਾਂ (ਜਿਵੇਂ ਕਿ ਵੱਡਾ ਪ੍ਰਿੰਟ ਜਾਂ ਆਸਾਨ ਪੜ੍ਹਨਾ) ਵਿੱਚ ਉਪਲਬਧ ਹਨ। ਵਿਕਲਪਕ ਫਾਰਮੈਟ ਇਹਨਾਂ ਰਾਹੀਂ ਵੀ ਉਪਲਬਧ ਹੋ ਸਕਦੇ ਹਨ:


	www.northerncarealliance.nhs.uk
ਸਮਾਨਤਾ ਐਕਟ ਦੇ ਅਨੁਸਾਰ ਅਸੀਂ ਅਪਾਹਜ ਵਿਅਕਤੀਆਂ ਨੂੰ ਸਾਡੀਆਂ ਸੇਵਾਵਾਂ ਤੱਕ ਪਹੁੰਚ ਬਣਾਉਣ ਦੇ ਯੋਗ ਕਰਨ ਲਈ ਉਚਿਤ ਸਮਾਯੋਜਨ ਕਰਾਂਗੇ। ਕਿਰਪਾ ਕਰਕੇ ਆਪਣੀਆਂ ਲੋੜਾਂ ਬਾਰੇ ਚਰਚਾ ਕਰਨ ਲਈ ਫ਼ੋਨ ਜਾਂ ਈਮੇਲ ਰਾਹੀਂ ਉਸ ਸੇਵਾ ਜਾਂ ਕਲੀਨਿਕ ਨਾਲ ਸੰਪਰਕ ਕਰੋ ਜਿਸ ਵਿੱਚ ਤੁਸੀਂ ਹਾਜ਼ਰ ਹੁੰਦੇ ਹੋ।
ਜੇਕਰ ਤੁਹਾਨੂੰ ਅੰਗਰੇਜ਼ੀ ਤੋਂ ਇਲਾਵਾ ਕਿਸੇ ਹੋਰ ਭਾਸ਼ਾ ਵਿੱਚ ਇਸ ਪਰਚੇ ਦੀ ਲੋੜ ਹੈ ਤਾਂ ਕਿਰਪਾ ਕਰਕੇ ਹੇਠਾਂ ਦਿੱਤੇ ਵੇਰਵਿਆਂ ਰਾਹੀਂ NCA ਸੈਂਟਰਲ ਇੰਟਰਪ੍ਰੀਟੇਸ਼ਨ ਬੁਕਿੰਗ ਦਫ਼ਤਰ ਨਾਲ ਸੰਪਰਕ ਕਰੋ:
 0161 627 8770 ਜਾਂ ਈਮੇਲ:  Interpretation@nca.nhs.uk
 07966 003 540 ਮੋਬਾਈਲ ਟੈਕਸਟ

ਮੇਓ ਬਿਲਡਿੰਗ, 
ਸੈਲਫੋਰਡ ਰਾਇਲ,
ਸਟੌਟ ਲੇਨ, ਸੈਲਫੋਰਡ, M6 8HD
ਮੁੱਖ ਸਵਿੱਚਬੋਰਡ: ਸੈਲਫੋਰਡ - 0161 789 7373
      ਮੁੱਖ ਸਵਿੱਚਬੋਰਡ: ਬਰੀ, ਓਲਡਹੈਮ ਅਤੇ ਰੌਚਡੇਲ - 0161 624 0420

